
ERAYGA TIFAFTIRKA

‘Iskaashato ma Kufto’

Cinwaankaas aan u doorannay erayga tifaftirka
waxaan ka soo xigannay murtida Soomaaliyeed ee
agoonta badan kaydisay. Way badan yihiin mur-
tida, maahmaahyaha iyo maansooyinka so00ji-
reenka ah ee innoo tilmaamaya waxtarka laga
dhaxlo iskaashiga iyo wada shaqaynta:

Ilko wadajir bay wax ku gooyaan.
Far keliya fool ma dhaqdo.
Istaageeridday laba gacmood , tabar ku yeeshaane

Hadday midigtu keli taagantahay, tahar ma goy-
seene.

Casharkaas Soomaalidii hore ay noloshu bartay
waa midka dunida hore u martay ay maanta kula
falgasho noloshan casriga ah; ha ahaato dawlado,
shirkado, ururro ama hay’ado madax bannaan.
Waa sababta uu cid kasta halhayska ugu yahay
erayga Af-Ingirisiga ah ee ‘partnership’ oo mic-
nihiisu yahay wax-wadaag. Waxaa la ogaaday is
riixriixa, is ximinta iyo is faquuqu in uu yahay
astaan dib u dhac, ciddii ku dhagantaana ka qoo-
mamayso; halka is-bahaysiga, is-kaashiga iyo wax-
wadaaggu ay yihiin astaan ilbaxnimo iyo aalad ho-
rumar ay cid waliba ka faa’iiddo.

Sababtaas awgeed ayay Akadeemiye-Goboleedka
AfSoomaaligu ku shagaysaa mabda’aas asaga ah.

AGA waxay iskaashi iyo wada shagayn joogto ah
la leedahay wasaarado iyo hay ado dawladeed iyo
kuwo madax bannaanba, sida Golaha Abwaanna-
da Soomaaliyeed, naadiyada akhriska iyo qoraal-
ka, jaamacado iyo xarumo agooneed ikk.

Sannadkan 2021 waxay AGA go’aansatay inay sii
ballaariso bahwadaagtaas. Waxay heshiisyo is-
kaashi la saxeexatay jaamacado iyo xarumo
cilmibaariseed, oo ay ugu horreyso Jaamacadda
Jabuuti, oo ay iska kaashan doonaan hawlaha af-
ka, dhaganka, agoon-faafinta iyo hal-abuurka.

Waxay heshiis la yeelatay Idaacadda iyo Tele-
fishanka Jabuuti (RTD), oo ay ka wada shagayn
doonaan tayaynta adeegsiga Af-Soomaaliga, ho-
rumarinta dhaganka, xoojinta hal-abuurka iwm. Si-
doo kale,

AGA waxay heshiis wada shagayneed la saxeex-
atay urur-goboleedka IGAD, oo ay heer gobol ka
wada shaqayn doonaan dhinacyada daryeelka af-
ka, cilmi-baarista iyo ka faa’iidaysiga awoodda
AfSoomaaliga iyo hal-abuurkiisa fan iyo
suugaaneed u leeyihiin nabadaynta, ka hortagga
colaadaha, horumarinta guud iyo iskaashiga gayi-
ga Geeska Afrika.

Labadii bilood ee ugu dambeysey AGA waxaa la-
gu martiqaaday laba shir-cilmiyeed oo heer gobol
ah. Kan koowaad wuxuu ahaa kulan-aqooneed ay
marti-galisay Jaamacadda Jabuuti, munaasabaddii
20-guurada dhalashadeedii. Waxaa ka qayb galay
dhawr iyo labaatanka jaamacadood ee hormuudka
u ah tacliinta sare ee Soomaalida Geeska Afrika.
Kulan-weynahaas natiijooyinkii ka soo baxay
waxaa ka mid ahaa asaasidda urur ay ku mi-
daysan vyihiin xarumaha cilmibaarista iyo tacliinta
sare ee gayigaas, kaas oo ay xubin ka noqotay
AGA. lyadoo fursaddaas laga faa’iideysanayo
ayay hoggaamiyeyaashii jaamcadahaas iyo
Guddoomiyaha AGA waxay si gooni gooni ah ugu
heshiiyeen wada shaqayn iyo iskaashi.

Sidaas si la mid ah, Ururka IGAD wuxuu AGA ku
martigaaday shir-cilmiyeed kale oo ay ka gaybga-
leen xarumaha aqoonta iyo jaamacadaha wad-
dammada IGAD xubnaha ka ah. Shir-
cilmiyeedkaas oo lagu gabtay magaalada Jigjiga,
waxaa lagu asaasay ‘Council of IGAD Higher
Learning Institutions’ (Golaha Xarumaha Agoonta
Sare ee IGAD) kaas oo asagana ay AGA xub-
nihiisa ka mid noqotay.

Tirsigan 13aad ee Warsidaha AGA wuxuu xam-
baarsan yahay guud ahaan warar tilmaamaya
tallaabooyin wax-ku-ool ah oo Akadeemiye-
Goboleedku u gaadday dhanka joogtaynta iyo bal-
laarinta wax-qabadkeeda, oo ay ka mid tahay bal-
laarinta iskaashiga iyo wada shagaynta ay la
leedahay haya’daha ku habboon, sida xarumaha
waxbarashada, kuwa cilmi-baarista, kuwa dhagan-
ka, afka, hal-abuurka iwm.

Akhris wacan!

Haltirinnada Maansada {Beyd-dheer iyo Beyd-gaab}

Maanso: Waa magac kooba guud ahaan
jaadadka Tixdu ay u kala baxdo. Si kale had-
daan u dhigo Maanso: waa magac dallaalimee-
ya haltirin waliba oo ku sifowda tix hal-
beeggeeda jaad kastoo loo falkiyaba meer-
iseynteeda. Halkaa waxaan ka fahmeynaa in
ay Tixdu gaabab kala duwan u soohanto. Mar-
ka aan u kuurgalno guud ahaan haltirinnada
Tixda, hababka kala duwan ee ay soohmaan,
waxaan ku soo ururun karnaa laba bahood oo
kala ah:

Beyd dheerta maansada.
Beyd gaabta maansada.
Beyd-dheerta Maansada.

Qaabdhismeedka haltirinnada beyd dheerta
maansada, waxay ku tixoobaan meeris dheere,
00 uu micnaheedu yahay: haltirin waliba oo ku
maansowda beyd dheer dhammaan
tuducyadeeda, waxaa looga baahan yahay in
laga helo; tuduc waliba dhexdiisa: laba eray oo
ka bilowda xarafraaca ay ku tixeysan tahay.
Haddii laga wada helo taxa tuducyadeeda laba
erayoo xarafraaceeda ah, waxay ku
sifoobeysaa tixoobideeda beyd dheerta
maansada. Haddiise, laga waayo waxaa cad-
daaneysa in aaney beyd dheer aheyn. Hal-
tirinnada beyd dheerta maansada waxay kala
yihiin:

Gabay.

Guuroow.

Buraanbur.
Beyd-gaabta Maansada.

Guud ahaan jaadad-tixeedyada ku aroora
beyd-gaabta maansada. Waxay ku tixoobaan
falkadooda meeris yare. Oo loola jeedo: hal-
tirin waliba oo beyd gaab ahi waa in laga helaa
dhammaan tuducyadeeda; mid waliba ka mid
ah: hal eray oo ka bilowda xarafraaca ay
meersan tahay. Haddii laga wada helo taxa
tuducyadeeda hal eray xarafraaceeda ah waa
sidii laga rabey beyd gaabnideeda maanseed.
Haddiise,

laga waayo iska daa beyd gaab ay noqotee
waxay ka baxeysaa seerihii ay ku tixoobi laheyd.
Haltirinnada beyd-gaabta maansada waxaa ka
mid ah.

Geeraarka.

Masafada.

Jiiftada.

Saarka.

Shiribka.

Surowga.

Wiglada

Heesaha casriga ah iyo kuwa kale.

Haddaba, si aan u kala baranno gaabdhismeedka
haltirinnada beyd dheerta ah iyo kuwa beyd
gaabta ah maansoobidooda. Bah waliba min hal
jaad-tixeed tusaale aan u soo qaadanno oo aan
ku kala garanno haltirinnada labadaa bahood,
beyd dheeraantooda iyo beyd gaabnidooda
maanseed. Haddaan ku hormaro haltirinnada
beyd dheerta maansada. Bal aan tusaale u soo
gaadanno jaad-tixeedka gabayga oo faaqidno
halbeegga uu ku maansoobo, si aan uga shidaal
gaadano aqoonsiga inta kale meeriseynta beyd
dheeraantooda.

Halbeegga Gabaygu ku Maansoobo Falka-
diisa.

Inta aynnaan u gelin faaqgidaada gabayga
gaabdhismeedka falkadiisa. Waxaa xusid mudan
tix la mariyaaba ma ahan gabay. Haddaaney
buuxin shuruudaha looga baahan yahay gabayga
ee uu ku maansoobo halbeeggiisa sida: Laba
dhaca xarafraaca erayeedee madhaafaanka u ah
tuducyadiisa in lagu sooho ama seddax dhaca
heemaaliya sargooyadiisa. Micnaha laba dhaca
ama seddax dhaca gabayga waxay tahay. Tuduc
waliba oo ka mid ah gabayga taxankiisa: Waa in
laga helaa dhexdeeda: laba eray oo ka bilowda
xarafraaca uu ku meersan yahay. Seddax
dhacunna waa seddax eray ku soohida qaar ka
mid ah tuducyadiisa oo bila aftahamada farshaxn-
imadiisa. Bal u fiirso tusaalaha gabayga soo
socda,

gaddarka tuducyada aan ka soo qaatey. Laba

dhaca ama seddax dhaca xarafraaca erayeed ee

ay ku soohan yihiin.

Min daroof leh, aqal daahyo weyn, dadab Ila

heedaamey.

Dermo iyo furaash leys dul dhigey, daallan
iyo googgo.

Anigoo waxaan doonaayaba, derejadey heysta.
lyo duni wixii nagaga lumey, dararkii ceeld-
heere.

Dab wax gubi dayuurado kufrigu, nagu dul

gowdiidshey.

Dunbuq sumuc ah degelkaan ka kacey, da-
hab wixii yiilley.

Daqal jabey wixii daar burburey, ama bukhaar

duugmey. Sayid Maxamed.
Toddobadaa tuduc ee aan tusaalaha u soo gaat-
ey. Haddaad u fiirsato erayada

madmadoobeysan ee ku jira. Waxay ka wada
bilowdaan xarafka {Da}. Taa awgeeda, xa-
rafraaca maanseedee gabaygu waa {Deel}.
Toddobadaa tuduc haddaad mid mid ugu fiirsato,
waxaad ogaaneysaa laba tuduc mooyee inta kale
iney seddax eray ku soohan vyihiin.

Laba dhaca Tuducyada Gabayga.

Laba dhaca tuducyada gabayga {laba eray ku
soohida xarafraaciisa}. Waa halbeegga uu
gabaygu ku maansoobo. Sidaa darteeda, waa
gasab in gabayga lagu sooho dhammaan
tuducyadiisa: laba eray oo ka kaca hadba xa-
rafraaca uu ku tixeysan yahay. Haddiise, laba
dhac xarafraac erayeed ah laga waayo, markaa
wuxuu ka baxayaa seerihii uu gabay ku nogon
lahaa halbeeggiisa. Haddiise qaar laga helo,
gaarna laga waayo wuxuu ku sifoobayaa deel-
gaaf oo ah: Gabey kala dhextaallan.

Fiiro gaar ah: Laba dhaca tuducyada gabayga:
waa laba hakasho codeed timaada akhrintiisa oo
keenta laba eray ku soohnaantiisa.

Seddax dhaca Tuducyada Gabayga.

Seddax dhaca tuducyada gabayga {seddax eray
ku soohida xarafraaciisa} gasab kuma aha maan-
seeyaha inuu ku saleeyo tuducyada gabaygiisa.
Maadaama gabaygu uu ku maansoobo:

WARSIDAHA AGA

laba dhac xarafraac erayeed ah. Balse, seddax
dhac ku soohida qaar ka mid ah tuducyadiisa,
waxay heemaalisaa gabayga habdhaca sar-
gooyadiisa. Weyna dhumuc cusleysaa xog-
tebintiisa. Taa awgeeda, ayuu gabyaa waliba ugu
xishaa inuu ku badiyo seddax eray ku soohida
tuducyada gabaygiisa.

Maxaa yeeley, gabay waliba gabayga uu ka sed-
dax dhac badan yahay ayuu ka farshaxnimo
qurxoonaadaa, kana miisaan-cuslaataa mac-
nagudbintiisu.

Fiiro gaar ah: Seddax dhaca tuducyada gabayga
iyana waa seddax hakasho codeed timaada
akhrintisa oo keenta seddax eray ku
soohnaantiisa.

Isku soo wada xooriyoo, dhammaan haltirinnada
beyd dheerta maansada ku aroora. Waxaa looga
baahan yahay dhammaan tuducyadooda in lagu
saleeyo, laba dhac xarafraac erayeed ah. Sida
gabayga oo kale ayay u dhismaan. Waxaana
tusaale innoogu filan gaddarka tuducyada gabayga
aan kor ku soo faagidney beyd dheeraanta uu ku
maansoobo halbeeggiisa.

Beyd-gaabta Maansada:

Sida aan kor ku soo xusneyba dhammaan jaadad-
tixeedyada beyd gaabta maansada ku abtirsada
falkadooda. Waxay ku tixoobaan haldhac xa-
rafraac erayeed ah; 0o loo jeedo: Meeris waliba oo
ka mid ah Tixda beyd gaabta ahi taxankeeda: waa
in laga helaa; hal eray oo ka bilowda xarafraaca ay
ku meersan tahay. Haddii laga waayo haldhac xa-
rafraac erayeed ah markaa waxay ka baxeysaa
seerihi ay tixoobi laheyd halbeegga maan-
soobideeda. Haddii qaar laga helo, qaarna laga
waayo waxay ku sifoobeysaa deelqaaf oo ah tix
jaban. Bal u fiirsada geeraarka soo socda meer-
isyada aan ka soo qaatey.

Rag dareen kala gaadhayoo.

Digniin loo kala geeyoo.
Ninba dooxane dheer iyo.

Magli daabka madow iyo.
Intuu daabac afeystey.

Dabci haatan wareemey.

W. Q. Macallin
C/laahi Sh Cabdi (Gacanka)

Sanad-Tirsiga Soomaalida Shalay & Maanta

Waxaan sagootinay sannadka 2020, waxaan soo
dhowaynaynaa sannadka 2021.

Tirsi-sanadeedkan maraya 2021 waa mid ka mida
hababka tirsiga sannadka [calendar] ee dunidan
ka hanaqaaday.

Tirsiyada kala duwan ee waqtiga lagu asteeyo,
waxaa jira habab kala duwan ee dunida lagaga
dhagmi jiray, qaarkoodna weli lagu dhagmo. Kal-
endarada qaarkood waxay raacaan habka tirsiga
sanad-qorraxeedka [solar year], halka kuwo kale-
na ku fadhiyaan habka tirsiga sanad-dayaxeedka
[Lunar year].

Habka tirsiga sanad-qorraxeedka ee xilligan duni-
da ugu caansani waa “Gregorian Calendar”, oo ka
kooban 365 maalmood iyo jajab [jajabkaas oo la
isku darayna afartii sannoba mar ayaa maalin
laysaga dhigaa oo noqota 29 Febraayo]. Tirsigani
wuxuu ka bilowdaa 1 Janaayo.

Waxaa jira tirsiyo kale oo ku dhisan sanad-
gorraxeedka, laakiin ka bilowda maalmo kale; sida
habka Masaaridii hore oo ka bilowda 11 Sebtem-
bar [bilowga Dayrta], iyo tirsigii Faarisiyiinta/
Beershiyiinta 0o ka bilowda 21 Maarso [Bilowga
Gu’'gal.

Habka tirsiga sanad-dayaxeedku wuxuu ku dhisan
yahay socodka dayaxa, bishu waxay ka kooban
tahay 29 ama 30 maalmood, sanadkiina wuxuu
nogdaa 354 maalmood; oo aalaaba 11 maalmood
ayuu ka gaaban yahay sanad-qorraxeedka.

Habka tirsiga sanad-dayaxeedka kalendarada ku
dhisan/dhisnaa waxaa ka mid ah tirsiyadii Shi-
inaha, Hindida, Baabiliyiinta iyo tirsiga Hijriga ee
Muslimiinta.

Habka tirsiga Hijriga, oo ay Muslimiintu tirsadaan,
wuxuu ku dhisan yahay sanad-dayaxeed, wuxuu-
na ka kooban yahay 354 ama 355 maalmood,
waana 12 bilood. Tirsigan muslimiintu waxay u
adeegsadaan cibaadada, sida Soonka, Xajka iwm.
Habkan tirsiga dayaxu gof kasta wuu u sahlan ya-
hay, uma baahna xusuus iyo qalab midna! Waa
inuu qofku fiiriyo dayaxa habeenkii. Waa hab la
socodkiisu sahlan yahay.

Kaltirsigii Soomaalida

Habka tirsiga sannadka, Soomaalidu waxay
tirsan jireen, welina ay tirsadaan, laba hab oo ka-
la ah habka tirsiga sanad-qorraxeedka iyo habka
sanad-dayaxeedka.

Soomaalidu waxay lahaayeen, welina leeyihiin,
sannadka dabshidka oo la socda habka tirsiga
sanad-qorraxeedka. Habkani wuxuu la
jaangaadayaa xilliyada dabaylaha iyo roobka ee
sannadka, oo ay Soomaalidu uga baahnaayeen
hab nololeedkooda. Beeraleyda, xoolaleyda iyo
badmaaxiinta/kalluumaysataduba way ku
xisaabtami jireen, welina way ku xisaabtamaan.
Tusaale ahaan, tirsiga sanad-qorraxeedka ayaa
jaangooya xilliga beeraha la beerto, xilliyada
badxiranka iyo dabaylaha, iyo xilliga xoolo-
dhagatadu laboodka [orgiga, wanka, dibiga iyo
ratiga] ku sii daayaan dheddigoodka.

Habkan tirsiga sannadka Soomaalidu wuxuu ka
bilowdaa qiyaastii 20 July [Luulyo] ee sannad
kasta. Qiyaasti waa xiliga uu da'o roobka
“Karan”-ta loo yagaan deegaannada Waqooyi &
Galbeed, oo ku beegan dhammaadka xilliga
Xagaaga. Maalinta sannadkaa ugu horaysa
ayaana lagu magacaabaa; sida Jimce, Sabti iwm.
Sannadaka Soomaalidu wuxuu ka kooban yahay
365 maalmood [ 52 toddobaad + 1 maalin].

Habka tirsigan oo si hufan u dhisan, waxaa la fila-
yaa inuu kumanaan sanno soo jiray.

Soomaalidu waxay leeyihiin caadooyin la socda
bilowga tirsiga sanad-qorraxeedka, sida DAB-
SHIDKA oo laga yagaanno guud ahaan geyiga
Soomaalida iyo ISTUNKA oo Afgooye u gaar ah.

Habka tirsiga sanad-dayaxeedka waxay Soo-
maalidu u adeegsadaan la socoshada wagqtiyada
cibaadada, sida Soonka, Xajka, bixinta Sakada
iwm, iyo dhinacyo kale oo noloshooda ka mid ah.
Xilligan Soomaalidu way adeegsadaan saddexda
sanad-tirsiba. Waxaa si baahsan, miyi iyo
magaalaba, loo adeegsadaa midka Gregorian,
waxaa soo raaca Dayaxa Hijriga; kan Dabshidka
00 sii yaraanayaa wuxuu ku haray miyiga.

W.Q. Bare Sare
Mustafa Fayruus

Xuska Maalinta Caalamiga ee Afka Hooyo

Sannad walba 21-ka Febraayo, waxa guud
ahaanba caalamka laga xusaa maalinta caalamiga
ah ee afka hooyo. Akadeemiye-Goboleedka
AfSoomaaliga oo kaashanaya Naadiga Qalinleyda
iyo Hal-abuurka Soomaaliyeed (Somali Pen) iyo
bahwadaagteeda kale waxay abaabushay bar-
naamij ballaaran 0o lagu maamuusayso maalintan
caalamiga ah ku gabatay. Barnaamijyadan oo ka
kala dhacay Geeska Afrika iyo waddamada qurba-
ha ee ay Soomaalida ku nooshahay waxay
taxnaayeen muddada 17-27/2/2021.

Jabuuti: Xuskan waxaa lagu daahfuray barnaamij
gaybo badan ka kooban oo ka dhacday Jabuuti,
socatayna 17-23/2/2021, waxaa si wadajir ah u
gabangaabiyay Akadeemiye-Goboleedka AfSoo-
maaliga iyo Naadiga Somali Pen oo kaashanaya
Wasaaradda Dhaqanka iyo arrimaha Islaamka ee
dalka Jabuuti.

Xaflad si weyn loo soo agaasimay 0o uu ka soo
gaybgalay Madaxweynaha Jamhuuriyadda
Jabuuti, Md. Ismaaciil Cumar Geelle ayaa la gab-
tay 21/2/2021. “Afka hooyo waxa uu ka tarjumaa
jiritaanka qofka, xaqgiiqdana waxaa sharaf ugu filan
in lagu magac-daray afkii hooyo, sidaas daraadeed
waa in aan siinnaa giimaha iyo muhiimadda uu lee-
yahay.” ayuu yiri madaxweyne Geelle; isaga oo
intaas ku daray in uu ummadaha caalamka oo
dhan uu ugu hambalyeynayo maalinta caalamiga
ah ee afka hooyo.

Guddoomiyaha Akadeemiye-Goboleedka AfSoo-
maaliga (AGA), Dr. Maxamed Daahir Afrax oo ka
hadlayay xafladdan, ayaa si cilmiyaysan uga had-
lay sida uu ku yimid xuska maalinta afka hooyo.

MAXAMED DAAHIR AFRAX
J| AGAASIMAHA GUUD EE AKADEMI GOBOLEEDKA AFKA SOOMAALIGA |

“Xafladda aan joogno ka sakow, waxaa kuwo la
mid ah ay ka socdaan magaalooyinka Geeska
Afrika iyo waddamada qurbahaba. Waxaa xafla-
dahaas hoggaaminaya wakiillada AGA iyo Somali
Pen oo iskaashanaya. Hal-ku-dhegga sannadkan
la doortay waa “Afkaagu waa Aqoonsigaaga iyo
Astaantaada”, oo gudaha iyo dibaddaba si isku
mid ah looga qaatay.” ayuu yir Dr. Afrax;
waxaanu si mug leh ugu mahadceliyay madax-
weynaha Jabuuti oo har iyo habeen hiil u ah afka,
dhaganka, aqoonta iyo horumarka bulshada.

Dhuusamarreeb: Xaflad lagu xusayay maalinta
afka hooyo, ayna soo gabangaabisay Akadeemi-
ye-Goboleedka AGA, ayaa 21/2/2021, waxaa
markii ugu horreysay lagu qabtay Magaalada
Dhuusamarreeb ee xarunta Galmudug. Wakiilka
AGA ee Galmudug, Abwaan Calideeq Maxamed
Xaashi oo ka hadlayay munaasabadda ayaa ka
hadlay ahmiyadda uu leeyahay afka hooyo iyo
hiilka uu u baahan yahay.

Gaalkacyo: Waxaa Gaalkacyo lagu qabtay
xaflad ballaaran 21/2/2021, waxaa si wadaijir ah
waxaa u soo gaban-gaabiyay AGA iyo Somali
PEN oo kaashanaysa Wasaaradda Warfaafinta
Puntland.

Boosaaso: Xaflad lagu xusayay maalinta afka
hooyo ayaa lagu gabtay Boosaaso. Waxaa soo
abaabulay Jaamacadda Badda Cas oo kaasha-
naysa Jaamacadda Boosaaso iyo Akadeemiye-
Goboleedka AfSoomaaliga.

MAALINTA XUSKA AFKA HOOYO
‘Mlcaagu waa aqoonsigaaga iyo ahaanshahaaga'

Garoowe: Xaflad kale oo lagu maamuusayay Maraykan (Zoom): xaflad lagu weynaynayay
maalinta afka hooyo ayaa 21/2/2021 ayaa lagu xyska maalinta afka hooyo, ayna soo wada
qabtay Garoowe. Waxaa si wadair ah u so0 gabangaabiyeen ururka dhalliyarada Support
qabanqaabiyay ~AGA, Jaamacadda PSU & gomali Youth iyo Akadeemiye-Goboleedka AGA
Wasaaradda Warfaafinta Puntland. laanta Maraykanka, uu horkacayo wakiilka
Hargaysa: Xaflad lagu xusayay maalinta caalami- Maraykanka, Macallin Siciid Saalax ayaa

ga ah ee afka hooyo ayaa 21/2/2021 ka dhacday 20/2/2021 ka dhacday aaladda Zoomka. Cin-
magaalada Hargaysa. Xafladda waxaa lagu gabtay Wwaankeedu wuxuu ahaa “Barashada iyo baridda
Xarunta Wasaaradda Waxbarashada Somaliland.  af Soomaaliga”.

Nairobi: Magaalada Nayroobi ayaa 21/2/2021 lagu Muqdisho (Zoom): xuskii toddobaadka afka
gabtay xuska maalinta caalamiga ah ee afka hooyo oo ay soo qabanqaabisay Xarunta Dhexe
hooyo. Waxaa xafladda soo gaban-gaabiyay AGA ee AGA Muqdisho ayaa 27/2/2021 lagu gabtay
iyo Somali Pen. Waxay ka dhacday xafladdu aaladda Zoom taasi oo ciwaankeedu ahaa
xarunta dhaganka Aw-jaamac. “Xuska maalinta afka hooyo iyo xaaladda Af-
Soomaaliga: Shalay, maanta iyo berri’, waxaana
ka soo qaybgalay xeeldheerayaal khibrad dheeri
ah u leh Af-Soomaaliga iyo tayayntiisa.

Jigjiga: Xaflad si weyn loo agaasimay laguna
maamuusayay maalinta caalamiga ah ee afka
hooyo ayaa 21/2/2021 ka dhacday magaalada
Jigjiga. Xafladda waxaa si wadajir ah u soo Gabaggabo Jabuuti: Barnaamijyada iyo da-
gabangaabiyay Akadeemiye-Goboleedka AGA, maashaadka lagu xusayay maalinta caalamiga
Xafiiska Dhaganka iyo Dalxiiska ee DDS, Ma- ee afka hooyo waxaa lagu soo gabagabeeyay
chadka Daraasaadka Af-Soomaaliga iyo Suugaan- xaflad-dhagameed ka dhacay Jabuuti 27/2/2021
ta ee Jaamacadda Jigjiga iyo Naadiga Somali Pen. iyo madal-agooneed wehelisay oo cinwaan-
Xafladdu waxay ka dhacday xarunta Machadka keedu ahaa “Xuska Maalinta Afka Hooyo iyo
Daraasaadka Jaamacadda Jigjiga. Xaaladda Afka Soomaaliga”.

Yurub (Zoom): Laanta Yurub 20/2/2021 waxay Xuska maalinta caalamiga ah ee afka hooyo,

aaladdda Zoom-ka ku qabtay kulan lagu xusayay Wuxuu ka mid yahay munaasabadaha ay Aka-

maalinta afka hooyo. Kulanka soo gabangaabiyay deem|ye-_GoboI§edku si mug leh u weynayso.
. . . Waxaa si wadajir ah u gabto laamaha Akadeem-

Akadeemiye-Goboleedka AGA iyo Somali Pen oo vada. audaha ivo dibaddaba

uu horkacayo wakiilka AGA ee Qaaradda Yurub, yada, g y '

Md Cabdiraxmaan Abtidoon.

Madasha AGA ee Bisha Febraayo

XUSKA MAALINTA AFKA HOOYO
IYO XAALADDA AF-SOOMAALIGA

AKADEEMIYE-GOBOLEEDKA AF-SOOMAALIGA (AGA)
LAANTA YURUB

Naadiga Q_alinlya iyo Hal-abuurka Soomaaliyeed ee Somali PEN

Shalay, Maanta iyo Berri

SOOJEEDIYEYAASHA

@

cabdulqaad Ruum‘ Dr. cabdallac Mansuur Dr Mnxamsdn Alral Maxamuud M. Cabdillaahi
e, Qoraa, af) Joras sare, Guddoomiyshs AGA M Agoon)

Afkaou waa aqgoons/igaaga /yo astaantaado

SABTI 20<* FEBRAAYO 2021 i
pa e S ) -
18:00 GMT (UK) B W g i 5"

KALA SOCO ZOOM & FACEBOOK LIVE Passcode: AGA2021 G hore NUSOL & Aasi AP

MEETING ID: 786 605 0646

PASSCODE: AGA2021

WWW.AGA.SO KCliu-JE £].ve IlacEthy

AGA iyo Urur Goboleedka IGAD
oo kala Saxeexday Heshiis
Is-Afgarad Wada Shagayn

Akadeemiye-Goboleedka AfSoomaaliga (AGA)
00 uu matalayo guddoomiyaheeda, Dr. Max-
amed Daahir Afrax iyo urur goboleedka IGAD
o0 uu matalayo hogaamiyahiisa, Dr. Workneh
Gabeyahu ayaa xarunta IGAD ee magaalada
Jabuuti, waxa ay ku yeesheen kulamo dhawr ah
00 ay uga wada xaajoonayeen sidii ay labada
dhinac u yeelan lahaayeen wada shaqgeyn iyo
iskaashi buuxa.

Si himiladaasi loo hirgeliyo, labada dhinac waxa
ay kala saxiixdeen heshiis iskaashi (MoU), kaas
oo ku beegnaa 28 Febraayo 2021-ka.

Heshiiskaas ayaa waxa uu ka kooban yahay
dhawr godob oo ku aaddan sidii ay AGA iyo
IGAD u wada yeelan lahaayeen wada-shageyn
joogta ah, iyada oo labada dhinac ay ku

heshiiyeen fulinta is afgaradkaaas dhex-maray.

AGA iyo Jaamacadda Jabuuti
oo kala Saxeexday Heshiis
Wada Shaqgeyn (MoU)

Akadeemiye-Goboleedka AfSoomaaliga (AGA) iyo
Jaamacadda Jabuuti oo ka mid ah jaamacaddaha
ugu caansan Geeska Afrika ayaa 8/2/2021, waxa
ay kala saxiixdeen heshiis ku saabsan iskaashi iyo
wada-shageyn (MoU). lyada oo munaasabaddii
saxiixa heshiiskaasi uu ka dhacay xarunta
jaamacadda Jabuuti ee magaalada Jabuuti.

Heshiiskan taariikhiga ah, waxaa dhinaca Aka-
deemiye-Goboleedka AfSoomaaliga (AGA) u saxi-
ixay Guddoomiyaha Akadeemiye-Goboleedka,
AGA Dr. Maxamed Daahir Afrax, halka uu
jaamacadda Jabuuti u saxiixay guddoomiyaha
Jaamacadda Jabuuti, Dr. Jaamac Xasan Max-
amed.

Akadeemiye-Goboleedka iyo Jaamacadda Jabuuti
ayaa ku heshiiyay in ay labada dhinac isaga-
kaashan lahaayeen afka, dhaganka, agoon faaf-
inta iyo hal-abuurka, iyo guud ahaan horumarka
ummaddeed. Heshiisku waxa uu ku soo beegmay
xuska 20-guurada jaamacadda Jabuuti.

AGA iyo Telefishanka Jabuuti oo isku Afgartay Iskaashi & Wada Shagayn

Guddoomiyaha Akadeemiye-Goboleedka AfSoomaaliga (AGA),

Dr. Maxamed Daahir Afrax uu wehliyo wakiilka
Jabuuti, Dr. Nimcaan C/llaahi iyo Maareeyaha

Taleefishinka Jamhuuriyadda Jabuuti (RTD), Md. Maxamuud
Saleemaan Xareed ayaa 3/3/2021 waxa ay isku afgarteen heshiis
ku saabsan sidii ay labada hay’adood isaga-kaashan lahaayeen
dhinacyada barnaamijyada, tababbarada, tayaynta adeegsiga Af- .

Soomaaliga, dhaganka, xoojinta hal-abuurka, iwm.

\

AGA ee dalka
Idaacadda iyoi

Wasaaradda Warfaafinta oo Sha-
haado-Sharaf ku Maamuustay AGA

Xaflad ay soo qabanqaabisay Wasaaradda
Warfaafinta, Dhaganka iyo Dalxiiska ee Dawal-
adda Soomaaliya, kuna beegnayd xuska mu-
naasabadda 21 Janaayo oo ku astaysan maal-
inta warbaahinta Soomaaliyeed ayaa 21/1/2021
ka dhacday magaalada Muqdisho. Mu-
naasabaddan oo hayado iyo haldoorro lagu
abaalmariyay, ayay wasaaraddu shahaado-
sharaf guddoonsiisay Akadeemiye-Goboleedka
AfSoomaaliga (AGA).

Guddoomiyaha AGA, Dr. Maxamed Daahir Afrax
00 shahaadada u guddoomay Akadeemiyada
ayaa Wasaaradda Warfaafinta ugu hamba-
lyeeyay xuska maalinta saxaafadda Soomaali-
yeed, isaga 00 ka mahadceliyay shahaadada ay
wasaaraddu ku maamuustay Akadeemiyada.

Sida ku qoran shahaado-sharafta, waxay Aka-
deemiye-Goboleedku  ku mutaysatay da-
daalkeeda, hawl-karnimadeeda iyo kaalinta weyn
ee ay Akadeemiyadu ka gaadato horumarinta
afka Soomaaliga horumarintiisa, iyo gacantii ay
ka gaysatay dib u soo nooleynta iyo hirgalinta
wargeyska Dalka.

{

Bandhigga Buugta Banaadir oo Sha-
haado Sharaf Guddoonsiiyay AGA

Bandhigga Buugta Banaadir oo socday 2-
4/2//2021, ayna soo abaabuleen Midawga
Qoroyaasha Soomaaliyeed, ayaa shahaado-sharaf
guddoonsiiyay Akadeemiye-Goboleedka AfSoo-
maaliga (AGA).

Shahaado-sharafta ayaa Akadeemiye-Goboleedka
(AGA) waxaa guddoonsiisay Wasiirka Wasaaradda
Haweenka iyo Xuquul Insaanka Dawladda Fed-
eraalka Soomaaliya, Xildhibaan Xaniifa Maxamed
Ibraahim (Xaabsade). Shahaadada waxaa Aka-
deemiyada u guddoomay Macallimad Dayax Ax-
med Maxamed oo ka tirsan hawl-wadeennada
Akadeemiye-Goboleedka AfSoomaaliga.

Shahaado-sharafta ayaa sheegaysa in ay Aka-
deemiyadu ku mutaysatay doorkii wanaagsan 00
ay ka qaadatay gabsoomida Bandhiggii Buugta
Banaadir. Waxay sidoo kale Akadeemiyadu sha-
haadada ku mutaysatay dadaalkeeda, hawl-
karnimadeeda ay afka iyo dhaganka ugu jirto.

Akadeemiye-Goboleedka AfSoomaaliga waxaa
shahaadooyin, billado iyo abaal-marino kale u
guddoonsiiyay hay’addo iyo shagsiyaad kala du-
wan, dadaalkeeda ay ugu jirto horumarinta iyo
daryeel afka hooyo.

i §3551 Bandhigga Buugta Banaadi

“ Doorka Akhris-qoraalka & Isbeddelka = |
#BBB2021 Horumarineed Ee Bulshada. S e

Jaamacadda Jabuuti oo Shahaado Sharaf ku Maamuustay Guddoomiyaha AGA

Jaamacadda Jabuuti ayaa 7/2/2021, waxa ay shahaado-sharaf guddoonsiisay Guddoomiyaha Aka-
deemiye-Goboleedka AfSoomaaliga (AGA), Dr. Maxamed Daahir Afrax.

Guddoomiyaha Jaamacadda Jabuuti, Dr. Jaamac Maxamed Xasan, oo shahaada-sharafta guddoonsi-
iyay Dr. Afrax, ayaa sheegay in guddoomiyaha AGA uu ku mutaysatay kaalinta weyn ee uu ka qaato

horumarinta afka Soomaaliga iyo hal-abuurkiisa.

Shahaado-sharaftan ayaa lagu bixiyay xafladdii xuska 20-guuradii ka soo wareegtay aas-aaskii

jaamacadda Jabuuti.

Jabuuti oo lagu soo Bandhigay
Buug uu Qoray Dr. Afrax

Xaflad si qurux badan loo soo agaasimay, ayna
soo wada gabangaabiyeen, Naadiga Somali
Pen iyo Wasaaradda Dhaganka Dawladda
Jabuuti ayaa 22/3/2021, lagu soo bandhigay,
buugga (e @is ddhie gl e sdbee uu
qgoray Dr Maxamed Daahir Afrax.

Wasiirka Arimaha Islaamka, Awqgaafta iyo Dha-
ganka ee Jabuuti, Md Muumin Xasan Barre iyo
Guddoomiyaha Somali Pen, Ismaaciil Taani,
oo ka hadlay furitaankii munaasabadda ayaa
sheegay giimaha uu leeyahay buuggan, iyaga
00 qoraaga ku ammaanay dadaalkiisa ku
aadan hiilka afka iyo hal-abuurkiisa.

Qoraaga buugga, Dr. Afrax oo ka hadlay
xafladda ayaa caddeeyay sababaha ku kallifay
soo saaridda buugga ay ka mid tahay, qiimaha
dhaganka, afka iyo hal-abuurka fan iyo
suugaaneed ugu fadhiyaan nolosha mandigad-
da uu buuggu ka hadlayo.

Laba fadhi iyo laba lugadood ayaa lagu
faagiday buugga. Afka Soomaaliga iyo afka
Carabiga uu buuggu ku qoran yahay buuggu.

Buug-cilmiyeedkan ayaa horay waxaa loogu
soo bandhigay magaalooyinka Garoowe iyo
Mugqdisho. Buuggan ayaa ka hadlaya, suugaan-
ta saddexda dal ee mandigadda cadmeed
wadaago. Wuxuu xoogga saarayaa hal-

abuurka waddamada Soomaaliya, Jabuuti iyo
Yamen. lyadoo bandhigyada oo idil goryeen
buugga, xeeldheerayaasha hal-abuurka.

Madasha AGA & Aaladda ZOOM
Bilaha Jannaayo — Maarso 2021

Madashii Jannaayo, oo la gabtay 23/1/2021, cin-
waankeedu wuxuu ahaa: “Baridda iyo barashada
afka hooyo”. Waxaa soo jeediyay xeeldheerayaa-
sha kala ah: Macallin Siciid Saalax Axmed iyo
Macallin Mustafa Fayruus.

Madasha ayaa faafaahisay barashada afka hooyo
iyo bariddiisa.

Madashii Febraayo, oo la gabtay 27/2/2021, cin-
waankeedu wuxuu ahaa: “Xuska maalinta afka
hooyo iyo xaaladda Af-Soomaaliga: shalay,
maanta iyo berri”. Waxaa soo jeediyay xeeldheer-
ayaasha kala ah: Dr. Maxamed D. Afrax, Prof
Cabdalla C. Mansuur, Macallin Maxamuud M. Cab-
dullaahi, Prof Cabdulgaadir Ruumi iyo Macallimad
Nimco Nuur.

Madashan oo lagu xusay maalinta caalamiga ah
afka hooyo. Waxay madashan xoogga saartay,
xaaladda uu afku marayo.

Madashii Maarso, oo la gabtay 27/3/2021, cinwaan-
keedu wuxuu ahaa: “Suugaanta Soomaalida:
waxa ay tahay, waxa ay tarto iyo waaxyaha ay ka
kooban tahay”. Waxaa soo jeediyay Dr. Maxamed
Daahir Afrax.

Madashan oo ka mid madallada suugaanta ka had-
layay ayaa si weyn u soo jiidatay ka-
gaybgalayaashii.

“Madasha AGA ee Horumarinta Afka Hooyo iyo
Hal-abuurkiisa”, waa madal bille ah. Waxay
madashu diiradda saartaa, afka iyo suugaanta.
Waxaa soo jeediya xeeldheerayaal iyo agoonyahan-
no afka iyo hal-abuurkiisa daneeya.

Madasha AGA waxaa si joogto ah ula socda kuma-
naan gof oo ku kala faafsan daafaha dunida.

l\\G AAkadeemiye-Goboleedka AfSoomaaliga 4 zgm nma

Intergovernmental Academy of Somali Language
Madasha AGA ee Bisha Janaayo 2021
BARIDDA IYO BARASHADA AFKA HOOYO:
Baahida loo Qabo ku Baraarujinta Soomaalida
Soo jeediye:
Macallin Siciid Saalax

Taariikh: 23/01/2021 Habeen Sabti ay Axad soo gelayso
Saacadda: 07:00 - 09:00 fiidnimo (Wagqtiga Bariga Afrika)
‘Goobta: Zoom & Facebook
605 0646
Xiriiriye:
Mustafa Fayruus

WARAR KALE OO XUSID MUDAN

Bandhigga Buugta Banaadir
oo Muqdisho lagu Qabtay

BandhiggA Buugta Banaadir ayaa Muqdisho ku
gabsoomay 2-4/2/2021.

Munaasabddii furitaanka bandhigga ayay ka soo
gayb-galeen madax ka kala socotay maamulka G/
Banaadir, Akadeemiye-Goboleedka (AGA), ma-
suuliyiin  matalaysay Naadiyada Akhriska iyo
Qoraalka, Aqoonyahanno, qorayaal, fannaaniin iyo
marti sharaf kale oo aad u badan.

Guddoomiye Ku-xigeenka Arrimaha Bulshada Go-
bolka Banaadir, Marwo Basma Caamir Jakeeti 0o
furtay bandhigga, ayaa sheegtay in ay ku faraxsan
tahay gabashada bandhigga. Waxay caddeysay
inay soo dhaweynayso qorayaasha Soomaaliyeed
ee ka gayb-qaadanaya bandhigga buugta Ba-
naadir. Uga dambayn waxay Midowga Qorayaa-
sha 00 soo abaabulay bandhiggaas mahadcelisay
dadaalkooda.

Guddoomiyaha Akadeemiye-Goboleedka AfSoo-
maaliga (AGA), Dr. Maxamed Daahir Afrax oo ka
mid ahaa madaxdii ka hadashay furitaankii
bandhigga ayaa ugu hambalyeeyay dhallinyaradii
lahayd hal-abuurka bandhigga giimaha badan. Dr
Afrax ayaa raaciyay in ay ka go’an tahay taageeri-
da iyo tababbar-siinta dhallinyarda jecel akhriska
iyo qoraalka afka Soomaaliga.

Bandhigyada buugaagtu waxay kor u gaadaan
wacyiga aqoonta iyo koboca hal-abuuurka.

#BBB1
#BBB2021

" Doorka Akhris-goraalka & Isbeddelka
Horumarineed Ee Bulshada. "

|izild

Wasaaradda Warfaafinta JFS
oo Xustay Maalinta
Saxaafadda Soomaaliya

Wasaaradda Warfaafinta ee JFS ayaa xaflad ay
ku maamuustay xuska maalinta Warfaafinta Soo-
maaliyeed, 21/1/2021, ku qabatay magaalada
Muqdisho. Munaasabadda oo ka dhacday xarun-
ta Wasaaradda Warfaafinta ayaa ku beegnayd
maalintii ugu horreysay ee uu soo baxo wargayskii
Xiddigtii Oktoobar ee sannadkii 197 3-Kii.

Xafladda waxaa ka soo qayb-galay wasiirro, xildhi-
baanno, weriyayaal, bahda dhaqanka iyo fanka,
hay’ado, masuuliin kale oo badan.

Agaasimaha Waaxda Qoraalka iyo Wargayska ee
Wasaaradda Warfaafinta, Ifraax Maxamed Cabdi-
kariin iyo Wasiirka Warfaafinta Md, Cismaan
Dubbe, ayaa si faahfaahsan uga hadlay dadaalka
ay Wasaaraddu ku bixiso soo saarista wargayska
garanka ee haatan loo bixiyay llayska Dalka,
iyaga oo dhinaca kale guud ahaan bahda
warbaahinta ugu hambalyeeyay xuska maalinta
21 Janaayo ee saxaafadda Soomaaliyeed.

Sidoo kale, waxaa xafladaasi ka hadlay Wasiirka
Maaliyadda C/raxmaan Bayle, Senator Cabdi-
waaxid Cilmi Goonjeex, Guddoomiyaha AGA, Dr.
Afrax, iyo masuuliin kale.

Xafladda ayaa lagu soo gabagabeeyay bixinta
shahaada-sharafyo. Waxaa shahaada-sharaf la
siiyay ha’ado iyo haldoorrayaal. Akadeemiye-
Goboleedka ayaa ka mid ahayd hay’adihii la
abaalmariyay.

e ‘
an
AR

ooy
T

*
i\t\u-“\mu“‘ ]
*
ke KRR

MK ARR

X
4]
X
*
x
x
x
=
»
3
3
3

i
hogmug e sy
R



JANAAYO-MAARSO 2021

WARSIDAHA AGA

BOGGA 12AAD

Jaamacadda Jabuuti oo Qabatay

Kulan Cilmiyeed looga Hadlayay Af-

Soomaaliga

Jaamacadda Jabuuti ayaa 7/2/2021 waxa ay
magaalada Carta ku qabatay kulan looga had-
layay hiilka afka Soomaaliga iyo sidii ay wada-
shageyn u vyeelan lahaayeen Akadeemiye-
Goboleedka AfSoomaaliga iyo Jaamacaddaha
Soomaaliyeed ee ku yaalla Geeska Afrika.

Guddoomiyaha AGA, Dr. Maxamed Daahir Afrax
ayaa fadhigaas ka soo jeediyay tallooyin dhaxal-
gal ah iyo xog-waran ku saabsan hodontinimada
afka Soomaaliga. Dr Afrax ayaa ka dalbaday
madaxda jaamacaddihii ka soo qayb-galay fadhi-
ga, in manhajkooda ay kaalin mug leh ka siiyaan
af Soomaaliga, isaga oo u soo jeediyay sidii ay
wada shageyn Ila yeeshaan Akadeemiye-
Goboleedka AfSoomaaliga.

Guddoomiyaasha jaamacaddihii ka soo qgayb-
galay fadhigaa ayaa sheegay in ay gaddarin
gaar ah u hayaan Af-Soomaaliga iyo Akadeemi-
yadiisa. Waxay ballangaaday in ay qayb-qaadan
doonaan dadaalka loogu jiro daryeelka afka Soo-
maaliga iyo hal-abuurkiisaba.

Fadhigan ayaa ka mid ahaa xuska 20-guurada
aasaaskii Jaamacadda Jabuuti.

""\"'"\'\/If\r\

Macallin Saciid Saalax oo la
Guddoonsiiyay Bilad-Sharaf

Macalin Saciid Saalax Axmed oo ah wakiilka Aka-
deemiye-Goboleedka AfSoomaaliga (AGA) ee
Waqooyiga America ayaa 21/3/2021 ku guulay-
stay abaalmarinta caalamiga ah ee International
Somali Award 2020.

Macalin Saciid Saalax oo ka hadlayay
abaalmarintaas lagu maamuusay ayaa sheegay in
uu ururka International Somali Awards (ISA) uu ka
guddoomay astaanta abaalmarinta ay u garteen,
waxaana uu halkaasi ka tiriyay tix uu ku cabirayo
sida uu ugu faraxsan yahay, isaga 00 u ma-
hadnaqay ururka ku sharfay abaalmarinta.

Guddoomiyaha Akadeemiye-Goboleedka AfSoo-
maaliga (AGA), Dr. Maxamed Daahir Afrax ayaa
ugu hambalyeeyay Macallin Saciid Saalax oo ku
guulaystay abaalmarinta uu ku guulaystay. Waxaa
uu caddeeyay Dr Afrax in Macallin Saciid uu u
galmo abaalmarintaas iyo kuwo kale oo ka badan.

Macallin Siciid Saalax Axmed waa bare sare, bar-
baariye, hal-abuur, qoraa, soo saare masrakx, filin
sameeye, xeeldheere afeed iyo cilmibaare
dhagameed.

MACALIN SAID SALAH

Qalmleyda iyo Hal-abuurka Geeriyooday!
Allaha u naxariistee, waxaa toddobaadyadii la soo dhaafay bahda qalinleyda iyo hal-abuurka ka

geeriyooday marxuumiin ay ka mid yihiin:

Faraax Siidow Faarax, ku geeriyooday Muqdisho 17/2/2021

Saafi Cabdi Xaashi, ku geeriyootay Muqdisho 22/2/2021

Faadumo Cali Jaamac (Nakruumo), ku geeriyootay Muqgdisho 21/2/2021
Siraad Cabdulle Ugaas, ku geeriyootay Nayroobi 22/3/2021

llaahay ha u naraxiisto oo xabaasha ha u nuuro. Aamiin

KORORSO AQOONTAADA AFKA HOOYO

Lahjadaha Af-Soomaaliga

Af-Soomaaligu wuxuu leeyahay tiro lahjado ama
afguriyo ah. Lahjadaha Af-Soomaaliga 00
tiradoodu ka badantahay 25 afguri, waxaa laysu
raacin karaa dhowr kooxlahjeedyo. Waa kuwan
afarta kooxood ee ugu muuqda iyo deegaanna-
dooda:

Lahjadda Maxaatiri:
Waxay ka kooban tahay 10 farac lahjadeed. Waxa
lagaga hadlaa deegaammada Soomaaliyeed, mar-
ka laga reebo deegaanka u dhexeeya labada webi,

waxaa loo qaybiyaa laba kooxood Maxaatiri
Woqooyi iyo Maxaatiri Koofureed.
Lahjadda Maay:

Waxay ka kooban 5 farac lahjadeed. Waxaa looga
hadlaa deegaanka u dhexeeya labada webi, gaar
ahaan dhanka Koonfur Galbeed.

Lahjadda Maadhaati/Ashraaf:
Waa 2 farac lahjadood. Waxaa looga hadlaa Shan-
gaani (Mugdisho) iyo magaalada Marka.

Lahjadaha Digil:
Waa 5 lahjadood oo kala duwan, oo kala ah: Garre,
Jiiddu, Tunni, Dabarre iyo Oroole; deegaankoodu-
na waa dhanka koonfureed ee webiyada.

Waxaa kale oo jira afguriyo kooban oo aanaan hal-
kan ku xusin.

Celceliska isu ekaanta lahjadaha Soomaaligu waa
60-80% taasina waxa ay muujinaysaa in ay yihiin
lahjado ka tirsan hal af.

Erayada lahjadaha Soomaaliyeed saddex jaad
ayaa loo kala qaybin karaa:

Erayo isku mid ah:
Erayo ay wadaagaan lahjaduhu oo aysan waxba
ku kala duwanayn waxa ka mid ah: geed, roob,
kas, hoos, been, run, meel, bir, war, bil, far, lug, af,
il, san, dheg, beer.

Erayo wax yar ku kala duwan:
Erayo badan oo ay isaga mid yihiin lahjaduhu ayaa
dhawaaqoodu yara kala duwan yahay, sidaa
daraadeed waxa la moodaa in ay gabi ahaan kala
duwan yihiin.

U fiirso magac-uyaalladan hoose waa lahjadaha
kala duwan ee Afsoomaaliga:

Aniga (Maxaatiri), ana (Maay), an (Ashraaf), ani
(Jiiddu), ine (Dabarre), ana (Garre), ane (Tunni).

Adiga (Maxaatiri), ada (Maay), at (Ashraaf), ada
(Jiiddu), ide (Dabarre), idi (Garre), ade (Tunni).

Isaga (Maxaatiri), usa (Maay), us (Ashraaf), osse

(Jiilddu), usse (Dabarre), usu (Garre), use
(Tunni).
lyada (Maxaatiri), iyee (Maay), ish(a) (Ashraaf),
isse (Jiiddu), isse (Dabarre), iyi (Garre), iye
(Tunni).
Annaga (Maxaatiri), unna (Maay), anuun

(Ashraaf), unne (Jiiddu), unne (Dabarre), unnu
(Garre), unne (Tunni).

Idinka (Maxaatiri), issin (Maay), asiin (Ashraaf),
essen (Jiiddu), issin (Dabarre), ada (Garre), isin
(Tunni).

lyaga (Maxaatiri), iyyoo (Maay), ishoon
(Ashraaf), ussen (Jiiddu), ussow (Dabarre), iyi
(Garre), iyo (Tunni).

Erayo uu ku dhacay isbeddel codeed:
Lahjadaha Maay iyo Digil waxa ay lumiyeen
xarfaha (c iyo x) walow xarfahaas ay aad u
adeegsato  lahjadda Maxaatiri. Erayada
xarfahaas lumiyay iyo kuwo dhawaaqoodu wax
yar beddelmay waxa ka mid ah: Xun (Hun), Car-
rab (arrab), geel (gaal), weyn (wiin), keen
(sheen), ari (erri), cir (ir), xoolo (hoolo), xabad
(hebed) iwm.

Kala duwanaanta lahjadaha waxa sababa in
wagtiga iyo deegaanku kala fogeeyo ku had-
layaasha afka. Taas ayaa keentay kala du-
wanaanta lahjadaha Af-Soomaaliga.

Qoraa Dayax Axmed lley ayaa ka soo koobtay
Buugga Taariikhda, Afka & Bulshada
Soomaaliyeed ee uu qoray
Prof Cabdalla Cumar Mansuur

== e e ———
Cabdalla Cumar Mans

TAARITKHDA

AFKA IYO BULSHADA SOOMAALIYEED
> A2 A4S A AT> ATZ- 7D I>I7 A AN

SUUGAANTA & HAL’ABUURKA

Geedka Nolosha (Sheeko Gaaban)

Geedkaa gobka ah hoostiisa ina gee, waxaan
kaaga sheekeyn doonaa taariikhda geedkan.
Sow ma aragtid in uu yahay geed keligii cidla ka
baxay! Hadda ka hor se wuxuu ahaa geed ka
mid ah dhirtii kaynta. Waa geedka keliya ee ka
haray dhirtii
geedkan lama jarin, dhaawaca gudinta ah ee

beri samaa. Nasiib-wanaag,
jirriddiisa ka muugatana waxay ahayd nabarkii u
dambeeyeey dabargoyntii dhirta. Sow ma arag-
tid in xididdadiisa waaweyn ee carrada ka sar-
reeya ay laamo yaryari ka soo fufeen; laama-
haasi waxay nogon doonaan geed la mid ah
geedkan aynu hadda hoostiisa joogno, wuuna
ka bixi doonaaa kelinimada. Bal akhri qoraaalka
yar ee ku qoran boorka ka laadllaada jirridda

geedka...!

Geedkani waa buundada isku xirta waayihii hore
ee deegaankan, xilligii ay xaalufinta ba'an ka
socotay illaa xilliga hadda ah ee ay nolosha
deegaanku dib u soo noqonayso, sidaas
daraaddeed ayay dadka deegaanku ugu maga-
caabeen Geedka Nolosha. Laakiin waxaad weli
is wayddiinaysaa sida uu dhuxulaysigii ba'naa
ka

dhammaaday masaarta ku taalla geedkan aan

ee deegaankan socday ugu soo

la jarin....?

Maxammuud waa ninkaa dhoollacaddaynaya ee
haddeer inagu soo socda, waa nin da' dhexe ah
00 U muuqgda in uu yahay nin deggen. Aniguna
nin si wacan kuugu sheekeyn kara oo hadalka
sugi kara ma ahi ee Maxammuud marka uu ina
s00 gaaro ha kaaga jawaabo su'aashii aad is
wayddiinaysay.

"Geedkan keliya ma aha ee noloshii dhulkan oo
dhan baa is beddeshay markii aannu dhuxulay-
siga joojinnay.

Dhuxulaysiga waxaannu sheegan jirnay in aannu
nolol ka samayno oo ay dhuxushu maciishad noo
tahay, waxaannu se hilmaannay in ay ahayd dabar-
go'a noloshheenna, halaagga dhulka, nafleyda,
deegaanka iyo wax walba. Hawadan iyo hooska
geedkan gabow ee aynu hadda hoos joogno lama
arki jirin ee busta dambaska, dhuxusha iyo giiga
dhirta gubanaysa ayaa wasakheeyey hawadii.
Geedka waxaannu harsan jirnay keliya inta aannu
goynaynno. Wax walba waannu gubnay illaa aannu
aragnay dhulkii oo gaawan.

Sannado ka hor dhulkan hal geed oo lagu ma arki
jirin, haddii la arkana waa la goyn jiray ka dibna
waa la gubi jiray. Carradan iyo rayska udugga lehna
waxaa ku daboolnaa dambas iyo dhuxul madow.
Meel walba oo dhulka la mid ahna waxaa ka qiiqi
jiray carro la tuuray oo lagu hoos xabaalay dhuxul
gubanaysa. Ciidda korkeeda oo dhan dhuxulo dab
ah iyo dogobyo la gooyey ayaa daadsanaa. Lama
arki jirin noole kale oo deegaankan ku nool. Marka
laga reebo aadanaha oo gudin daab leh iyo dab ku
hubaysan, waxaa la yaab mudan illaa xadka uu aa-
danuhu dabka u dulgaadan karo!

Waxaad i weyddiinaysaa, siday ku dhalatay in aan
gaadanno go’aankan dib u soo celiyay nolosha
deegaanka iyo nolosheennaba. Waa xusuus ay
adag tahay in ay maankayga guurto.

Maalin maalmaha ka mid ah aniga oo hawshii dhux-
ulaysiga wada ayaan kayntan oo aan geedo ku og-
aa imid, geedkan keliya oo ka haray geedo dhawr
ah oo markaas ku dambeeye ayaan ku imid. Wad-
hadda ka
laadlaadaan ayaan ku imid. Waxay ahayd galab

dadaas ubaxyadu hareerehada

aad kulul, sidaasdarteed ayaan in door ah geedkan
hoos harsaday.

(sii raac bogga 15aad )

Cabbaar ka dibna waxaan damcay in aan geedka
gooyo. Hal mar ayaan gudintii la boodey oo aan
nabarkaa aad hadda arkaysid ku dhuftay. Mar
labaad ayaan gacanta qaad is iri, waan se Kari
waayey. Dareen la yaab leh ayaa jirkayga saaqay.
Korkaygii oo dhan ayaa damqaday sidii in uu nab-
arku aniga igu dhacayo. Geedkii ayaan sare u ee-
gay, markaas ayaan garwaaqsaday in aanan goyn
geedka kaa haray kayntii dhirta badnayd. "Gobtu
geed ma goyso, hadda goysana gunta kama jarto".
Waxaan dareemay in aan ahayn dembiile. Mar
labaadna uma aan celin ee waxa aan go'aansaday
in aan jarin geedka. Maalintaas ka dib geed dambe
ma jarin, dhuxulaysigiina waan joojiyey, aniga iyo
dhammaan dhuxulaysatadii degmadan. Maalintii
ka dib deeganka ayaan daryeelaa, dhir badanna
waan beeray, kooxdayadii dhuxulaysada dee-
gaaankuna sidoo kale. Geedkan waxaannu u bix-
innay geedka nolosha. Haddana geed la beero
mooyee geed dambe deegaankan oo dhan laga
ma jaro. Axdigaasna waxaa lagu qoray boorkaas

ka laadlaadda jirridda geedka.

Ka dib markii aannu dhuxulaysiga joojinnay ee
aannu daryeelka dhulka u kacnhay wax walba ayaa
is beddelay, noloshii ayaa soo noqgotay, dhulkiina
ubaxa iyo dooggiisii ayuu soo bixiyey.
Barwaagadan aad hadda arkaysidna cid walba
ayay saamaysay, illaa dareenkii iyo muuqaalkii
dadka. Dhuxulaysatadu waxay u ekaayeen sidii in
ay yihiin gqayb dhuxusha ka mid ah oo dhadh-
dhagaaya. Way madmadoobaayeen o0 qalal-
naayeen oo foolxumaayeen. Dareen ahaan, way
bukeen, dad aan samir lahayn, caro badan oo
baahi badan ayay ahaayeen. Hadda se, waa dad
uu muugaalkoodii soo nogday, oo uu dareenkoodii
dadnimadu mar labaad soo noolaaday. Bal adigu
geedkan ku tiirso ama isku duub sidii in aad hab

siinayso,

waxaad dareemi doontaa in uu jiro dareen isku
xira dadka iyo dhirta. Dareenkaasi waa midka ay
dareemaan dhuxulaysatadii hore ee hadda ku
ballamay daryeelka dhulka iyo abuurista geeda-
ha. Waa dareeenka kuu sheegi doona in uu
geedkani kuu warrami karo. Kaaga sheekeyn
karo waayihii aannu dhulka xaalufin jirnay. Ana-
gu, dhirta waannu gubi jirnay ee hore uma aanu
dareemi jirin dhibka uu dabku ku hayo dhulka,
deegaanka iyo nolosha, geedka ayaana igaga
munaasibnan in uu taas kuu sheego ee bal kaal-
lay warso..."

Saddexdeennuba aynu u soo dhagaagno xagga
geedka. Anigu, waxaan geedkan la sheekeysa-
tay todobaadkii hore ee aan soo boogday dee-
gaankan ee adigu hadda, bal isku day inaad la
sheekeysto 00 aad dareentid sida uu Maxam-
muud kuu sheegay. Isku duub oo habsii, kana
warso dhibka uu dabku ku hayo nolosha iyo
deeegaanka.

"Abaarihii soo nognoqon jiray iyo dabiicadda
dhulka ee qallafsanayd aniga ayaa u abuurnaa.
Dhib badan iguma aysan hayn roob la'aantu,
waayo xiddidahaya gunta dheer ayaa ku arooro
biyo aanu aadanuhu gaarin. Dhibka noloshayda
sidaa daran u saameeyey wuxuu ahaa dabka
iyo xaalufintii dhirtii kale. Dabku wuxuu baabi'y-
ey wax wal oo carrrada ku hoos noolaa, caya-
yaanno, xayawaanno illaa iyo il-ma-argtadii car-
rada bacrimin jiray, waxaa baaba'ay oo oo
dhirtu
jirtay, caradiina way gubatay oo waxay ahayd

dhammaadaay macaadintii dheefsan
mid aanay nololi ka suurtoobin. Carradii hoose
sidaas ayuu dabkii u saameeyey, dhulkiina wuu
nabaadguuray oo carroguuray sababtoo ah
xaaluftinta dhirta iyo dhuxulaysiga...

Cabdiraxmaan Cirro
Muqdisho, Soomaaliya

Akadeemiye-Goboleedka AfSoomaaliga

Akadeemiye-Goboleedka AfSoomaaligu (AGA) waa xarun
agooneed loo abuuray daryeelka iyo horumarinta Af-
Soomaaliga iyo hal-abuurkiisa suugaaneed. Waa madal ay
ku bahoobeen dalalka Geeska Afrika ee Soomaalidu degto,
AfSoomaaligana lagaga hadlo.

AGA waxaa lagu asaasay dalka Jabuuti bishii Juun 2013.
Xarunteedu waa Magaalada Muqdisho, waxayna laamo ku
leedahay Magaalooyinka waaweyn ee Geeska Afrika iyo da-
lalka qurbaha ee ay aad u joogaan Soomaalidu.

Hawlgalka AGA (Mission)

Ilaalinta afka hooyo, iba-furka hal-abuurkiisa
iyo turxaan-bixinta adeegsigiisa, qoraal iyo gawlba;
iyo inuu Af-Soomaaligu nogdo afka rasmiga ah
ee maamulka iyo waxbarashada geyiga Soomaalida.

“SI WADAIIR AH AYAAN
UGA HORTAGI KARNAA
SAFMARKA COVID-19
HADDII AAN ISKA
KAASHANNO”

